
tant en l’espaule, & s’il pare tourne la main, en la quarte haulte, & il sera frappé au fort du bras, au corps, & ailleurs: Voilà pourquoy celuy qui congnoit la force de ceste sçience, tient que langle peut davantage que la ligne droitte.

Pour mettre fin aux deffences des quatres gardes, il faut parler de la derniere si ton ennemy est sur la quarte, & que tu le vueille aller retrouver du dehors, afin quil te donne le temps de le frapper, il faut lever ton espee par dessus la sienne faisant une quarte haulte & luy porter avec resolution, afin que tu pares, & qu’en parant tu te descouvres, alors tu auras heu le temps de passer de seconde soubs son espee.

